
a ku 'inaljan

a ita kalja zalanzangan a nu masulesulem(e).

mavan a sulapeljan nua liljin. mana masan ne ku saladj
talidulidu a ken tua kinanguaq nua masulesulem(e) tua zua
demavadavac a ken i tua sisa umaq a dalan

sa ku kinemenemenem(e) a maya tucu......

tua pinadaliman tua kinanguaq nua sikacu nua kacalisian

1 zua za nguanguaq aravac a ku kininemeneman(e) a maru sepi anga
a milimilingan

a dilun

a gata

maru sini pualjak anga tua kacalisian a palalaulaut

a 'aciljay a vincikan

a kasiv a vincikan

katua

mareka cinpu

na pasemalaw anga tua nia caquan tu liavan nua nia pinakakudakuda

a mamazangiljan

a pualju

katua

gagetitan

nia sini ka mamamav a lemindelj

tua na pupicul(e) a na marasurasud(e) a 'inaljan

a nia san pazangal tua nia kakudakudan

maru avananga a maculjuculju a djamu i varun a uri senvus anga

a pina cavulidan tua pazurun a men tua nia kina zukuan na picul(e)
a kina samilinngan nua vincikan

katua pinaru cemas anga a 'adaw

mavan a talja pazangalan nua nia saluan kasicuwayan



kamayan a kinanguaq na tjeljare
pateljateljare tua maru nakiljapad(e) anga a gadu i kavulungan

t1 a ken

na masi varun a kKen a ravac tu vaik a cemikel(e)
a sema tua ku tinquljan a kadunangan

ti a ken

na masi varun a ken a ravac tu ini anga ka tjalju sasaw a lemaing tua varun
kigeces a ken tu cemikel a matua ku 'inaljan a palalaut anga

